
ÍF Føroyar er ikki bara 
fótbóltur, hondbóltur og 
rógving. Sjey gentur frá 
Havnar Fimleikafelag eru 
nú fluttar til Keypmanna­
havnar, og hava stovnað 
eitt fimleikalið hjá ÍF Før­
oyum.  Teirra mál er at 
vinna 1. Deild næsta ár, og 
soleiðis tryggja sær eitt 
pláss í HM. 

Tað var við ótta í 
huganum, at tær tríggj­
ar, Lindi Petersen, Jean­
ni Petersen og Tur­
ið Nattestad, fóru til 
Danmarkar í lestrarørind­
um, tí tær stúrdu fyri fram­
tíðini innan fimleik. Tær 
allar hava vant fimleik í 
mong ár, og vildu fegnar 
halda fram við hesum í 
Keypmannahavn. 

Tað finnast ein ørgryn­
na av fimleikafeløgunum 
í Danmark, men tað riggar 
ikki altíð so væl hjá einum 
føroyingi, at fara gerast 

partur av hesum liðunum, 
tí so er vandi fyri ikki at 
sleppa heim í feriunum, tí 
intens venjing ofta verður 
løgd, tá fólk hava frí.

Men til alla lukku vóru 
tær brádliga sjey gentur 
í Keypmannahavn, sum 
allar høvdu vant við Havn­
ar Fimleikafelag í mong ár, 
og tískil tóku tær stig til at 
stovna sítt egna fimleika­
felag undir ÍF Føroyum. 

At byrja við var talan 
bert um hugnaligar venj­
ingar á Oyrasunds næm­
ingaheiminum, men eftir 
nakrir mánaðir tóku tær 
avgerð um at venja miðvíst 
framímóti kappingum, so­
leiðis at okkurt mál var í 
eygsjón. 

Seinasta vikuskiftið 
vunnu tær gull til eina 
kapping í 3. deild í Dan­
mark. Hóast hetta ikki 
ljóðar av nógvum, so sláa 
tær tríggjar fast, at býtið 

í fimleiki er munandi øðr­
vísi enn í eitt nú fótbólti 
og hondbólti, og at deildir­
nar eru býttar eftir hvussu 
nógvar seriur verða 
framførdar. Tískil er ikki 
talan um trið bestu deild­
ina. Støðið er eins høgt 
sum í teirri deilidini, sum 
verður nevnd 1. deild.

Tær tríggjar hava æt­
lanir um at víðka um felag­
ið og møguliga fáa tvey lið 
til komandi ár, tá ið tær 
stremba eftir at fáa tvær 
seriur, vinna 1. deilid og 
harvið vinna sær pláss til 
HM. 

Allar áhugaðar fim­
leikagentur við royndum 
innan fimleik eru væl­
komnar uppí liðið. Og við 
einum brosi sláa tær tríggj­
ar, Lindis, Jeanni og Turid 
fast, at tað bert er av tilvild, 
at felagið nú einans hevur 
kvinnur frá Havnar Fim-
leikafelag í hópinum.

Ghetto Føroyar

Føroyskir politikarar standa 
á rað og skjóta eftir føroysku 
fjølmiðlunum fyri at fara for 
illa við sær. Men sambært 
útisetum í Keypmannahavn 
eru teir føroysku politikarar­
nir alt ov skjótir at grenja um 
ringa viðferð, og teir eiga at 
tola nógv meira av.

- Fer tú ógvusliga fram, so 
mást tú tola at fáa eitt sindur 
av mótgangi, heldur Torkil 
Rasmussen, løgfrøðilesandi 
í Keypmannahavn. Saman 
við Joan Ólavsdóttir, sum 
er stjórnmálafrøðingur og 
starvast í Fólkatinginum, og 
Jákup Boga Joensen, sum er 
journalistur og er í starvs­
lesnaði á danska tabloid­
blaðnum B.T., var Torkil við í 
kjakinum í sendingini Ghetto 
Føroyar, har kjakast varð 

um hvussu langt miðlarnir 
og fólk annars kunnu loyva 
sær at fara í viðgerðini av 
teimum fólkavaldu.

Ein dulnevnur føroyskur 
samgongulimur fekk her­
fyri ein gulan seðil í post­
kassan, har eftirnøvnini á 
landsstýrisfólkunum varð 
sett saman til orðingina 
“ASSHOLES”, ella á góðum 
føroyskum, reyvarhol. Dul­
nevndi politikarin, sum er 
búsitandi í Havn, lat sínar 
frustratiónir niður á eitt 
skriv, sum hann sendi Vága­
portalinum, har hann segði 
“Aftaná áhaldandi einvegis 
tíðindaflutning í útvarpi 
og sjónvarpi og ikki minst 
í Sosialinum og eisini Dim­
mu, har missteinkiliggering, 
jagstran, ósannindir og út­
spillan móti landsstýri og 
samgonguni, hevur henda 

hetzin, sum mest minnir um 
tríatíárini í Miðeuropa, havt 
við sær, at tað eru mong sum 
ganga og hótta valdar parla­
mentarikarar.”

Men sambært útisetunum 
í Keypmannahavn eru slík 
ting sum ein lepi, har lands­
stýrisfólkini verða kall­
að reyvarhol, heldur eitt 
úttrykk fyri nakrar frustra­
tiónir, enn ein hóttan móti 
teimum fólkavaldu. 

- Hetta er úttrykk fyri 
ónøgdsemi við førda poli­
tikkin. Mann er farin, haldi 
eg, ótrúliga ógvusliga fram 
í Føroyum, við at gera eina 
nýggja skattaskipan, og við 
at broyta skattingina av 
pensjónunum. Tað er ikki 
nakað, ið hevur fylt nógv 
í valstríðnum, og tí kann 
mann ímynda sær, at veljarin 
er eitt sindur frustreraður. 
Áðrenn nakað kjak hevur 
verið um tingini, so eru 
drastiskar samfelagsligar 
broytingar brádliga gjørdar. 

- Tað er semja í juridisku 
bókmentunum um, at fert 
tú ógvusliga fram, so mást 
tú eisini tola eitt sindur av 
mótgangi, sigur Torkil Ras­
mussen. Hann vísur eisini 
á, at leiðarin í Dansk Folke­
parti, Pia Kjærsgaard og 

Føroyskir polit ikarar eru erkvisnir
Kjakið Tað er stórur munur 
á, hvussu langt teir donsku 
og føroysku miðlarnir fara í 
viðferðini av politikarum. Føroyskir 
politikarar eru erkvisnir, halda 
útisetarnir í Keypmannahavn

ÍF Føroyar til 
HM í fimleiki

Ghetto Føroyar vol. 2 var 
í luftini seinasta mikudag 
- uttan nakrar tekniskar 
trupulleikar. Her eru nakrar 
myndir og nøkur orð, sum 
vórðu søgd í sendingini

Fimleikararnir Jeannie 
og Lindis Petersen og 
Turið Nattestad hava 
saman við øðrum stovnað 
eina fimleikadeild undir 
ÍF Føroyum. Tær hava 
longu vunnið fyrstu 
gullmedaljuna í donsku 
kappingini, og málið 
er at sleppa til HM

Hans Edward Andreasen, 
sum bæði er virkin í 

bólkinum The Dreams og 
bólkinum Glóð, spældi tveir 
sangir live. The Dreams eru 

farnir undir nýggja fløgu, 
og Glóð verður at hoyra á 

Summarfestivalinum, segði 
Hans Edward millum annað


